
I z k u n t z a ta e t n i a 

Olaetxea jaunaren 

itzaldiari oar batzuk 
Etnia itzak duen zabaltasuna ez 

da erreza itz gutxitan eta uste gu-
txitan mugatzea. Ortaz. oraindik 
saio asko egin bearra dago, batez 
ere molde oien barnean gure egoe-
rari buruz. Neronek ere esana det 
izkuntza ez dala etnia guzia ta, 
etniatik aparte, gizonaren bizitza-
rentzat beste gauza asko dirala iz-
kuntza (edozein izkuntza) baiño 
bearrezkoagoak. 

Bearrezkoagoak diran gauza oie-
tan, gaurkoz ez naiz sartuko. 
Gaur, izkuntza batek etnia aldetik 
duan balioaretzaz jardungo naiz; 
ain zuzen ere gure izkuntzak. 

El concepto del vasco y de lo 
vasco gaiari buruz mintzatu omen 
zan Juan Bautista Olaetxea jauna 
"XXIII Fiestas Euskaras"-en sa-
rreran, iraillaren 4-ko "La Voz de 
España" ekarren Jabier de Aran-
buru'ren artikulu batek dionez. 

Olaetxea Jaunaren ustez —Aran-
buru'k dionez—, euskera utzita ere 
oiturak berdin jarraitzen omen du-
te; zergaitik, euskera galdu duten 
erriak ez omen dute euskotar gi-
rorik galdu. Gero, ez dakit nola, 
izkuntza ta etnia korapillatzen di-
tu, euskera gabe ere etniak ber-
dintsu jarraituko zuela esanaz 

Aranburu jaunak diona orrela 
baldin bada, oar batzuk argi ta 
garbi jartzea nai nituzke. Beraz, 
asteko, esango diot Olaetxea jau-
nari, jakin dezala etniak bere za-
baltasun guzian, bai Euskalerrian 
eta bai mundu guzian, izkuntza 
duela oiñarririk nagusiena. Ezer ez 
diJoa, etniari, izkuntza baiño lo-
tuago 

Errazoi au indartzeko aski degu 
begiratu bat orain berreun urte in-
guru etnia estudioak asi ziranetik 
gaur arte, Euskalerriko etnologia 
estudiatzen ari izan diran arrotz 
jakitunetatik, eunetik larogeik iz-
kuntzari eman diola balioa, ta iz-
kuntzar buruz egin dirala eunetik 
larogeiko diferentzian, gutxienez, 
euskal etniaren estudioak. Beraz, 
orrek, beste gabe, argi jartzen di-
gu, etniaren aldetik, bere balioeta-
rik erdia baiño geiago izkuntzak 
duela. 

Aski izango zaio Olaetxea jau-
nari ortaz egin diran lanik nagu-
sieneri "RIEV" eta "Eusko Folklo-
re"-ren bilduak diran laneri begi-
ratu bat ematea. Lan oiek ezagu-
tzen dituan nornaik daki gure kul-
tura zaar guzia (gure etnia guzia) 
urri gelditzen dala izkuntza gabe. 

Uste det puntu ori argi dagoala. 

Bestaldetik, euskera galduta ere 
Euskalerriak berdin jarraitze al-
detik, Olaetxea jaunak dion teo-
riari Jarraiki, antzerakoak izan 
bear ziran, euskalgoari buruz, Ara-
ba ta Bizkaiko Enkartazioak. 
Errioja, Burgos parte bat, Huesca' 
ko Pirineo aldea, Biarno (Béarn) 
eta Kataluiniako Ribagorzana goia 
ta Valle de Aran( zergaitik auek 
ere lenago euskeraz mintzatzen bai 
ziran, bertako toponimiak eta zen-
bait deiturak agirian jartzen dua-
nez. Baina ez da orrelo, Aiek ez 
dute euskotartasunik sentitzen 
oraingo Euskalerriko geografia po-
litikoan barnean ez daudelako. 
Baiña, muga ori politiku utsa da, 
gaiñerako guzian kideko diralako 
(oituretan esan nai det) . Oituraz 
dituzten aldiak, bizkaitar euskel-
dunetatik napar euskaldunetara 
daudenak baino aundiagoak ez bai 
dira Burgos'tik Huesca'ra eta Hues-
ca'tik Biarnora. 

Beste ejenplu bat: jarri alkarre-
kin gipuzkoar euskaldun bat eta la-
purtar euskaldun bat (ta ez da 
bearrezkoa bertsolarien aurrean 
jartzea); bestaldetik ruskeraz ez 
dakien lapurtar bat eta gipuzkoar 
bat, nai eta batak españolez Jakin 
eta besteak frantsesez, ia beren 
artean zer nolako anaitasunak ar-
kitzen dituten. 

Oitura ta izakerak alde ortatik 
egiztatzeko ere, ikusi besterik ez 
dago euskal kulturari buruz, eus-
kera bide, betidanik alkarren ar-
tean izan diran ar-emanak. Gaur 
bertan ere, euskal kulturari buruz 
ari geran euskaldunon artean ar-
eman estuak ditugu mugaren bi 
aldiettatik. Ta. lasai esan geneza-
ke euskeraz ez dakitenen artean ez 
dala orrelako ar-emanik mugaren 
bi aldietatik. Etnologo ta euskel-
tzale, maiz biltzen gera mugazan-
dik edo emendik. Ta gaiñerakoak, 
ez dute beren bilkurarik. Jakina, 
Miarritzeko kasino kosmopolita 
orretan jokoau edo izan ezik. 

Beraz, nere ustea beste bat da. 
Ta, gizonon artean, euskera-erde-
ra muga aundiago bat dala esango 
nuke, gure erri barnean bertan, 
Bidasoako muga bera baino. Mu-
ga ori, onera datozten etnologo gu-
ziak oso ondo bereizten dakite. 
Orregaitik ez det uste Olaetxea 
jaunaren iritzi orrek funts aundi-
rik duenik. 

Aitortzen det, gaur, gure errian 
bi komunidade daudela: euskaldu-
na ta erdelduna. Gizalege aldetik 
biak dute bizitzeko deretxo berdi-
ña. Gizon bakoitzaren esku dago 
(obeto esan da, egon bearlitzake) 
bata uztea eta bestea artzea; edo 
obeago dan biekin baliatuaz bizi-

tzea. Baiña, eskubide ofizialkiak 
berdiñak ez badituzte ere, etnia al-
detik jatorrikoak du balio nagusia-
goa. Beste izkuntza, beste etnia 
batekoa baita. Oraingo kultura 
berrien aldetik erderak du bide 
geiago, ta bearrezkoa zaigula esan-
go nuke. Baiña, oraiñagoko kultu-
ra berriagoak adierazten digu bi-
linguismoa obe dala, bata iltzen 
uztea baiño. Ta guk ezin degu jo-
katu Europako erririk aurreratue-
nak artu duten bidearen kontra. 
Beraz, zer da Olaetxea jaunaren 
esan naia? Ez jakintasuna ala ja-
kinaieztasuna? 

Erri bezela, etnia aldetik, euske-
ra ez da guzia, baiña euskaldu-
nok, euskera gabe ez gera ezer. Iz-
kuntza galduta ere erri bat izaten 
jarraituko genuke. bai noski: 
oraingo Huesca, Biarno, Errioja 
edo Burgos bezelatsu. 

Itzaldi orretan esan dituan gai-
ñerontzeko gauzetan ez naiz sar-
tzen. Gauzarik geienetan bere 
errazoiak izango ditu Olaetxea Jau-
nak eta ori ez diot ukatzen. Rh-
neurtu ditzake euskera gabe ere, 
baiña ez ordea deitura. Ta, Rh 
ere antzera xamar arkitzen da ai-
patu ditudan erri oietan, batez ere 
Biarno'neta Huesca'n, gutxienez 
emen bertan beste. Ta ala ere an-
tropologia aldetik orrek ez du nai-
koa indar arraza aparteko bezala 
jartzeko Paris'ko Musée de l'Hom-
me'koak oraintxu egin dituzten es-
tudioetan. Ez baita naikoa bereiz-
kuntza. Beraz, auentzat ere, eus-
kera izan da gure errian arkitu 
duen gauzarik bereziena. 

Gaiñera, ez det uste euskaldun 
izateak arrotu bear gaituanik, be-
rak ori orrela esan badu ere. Eus-
kera gabe ere Euskalerriko semeok 
arro agertu bear degula? Erri ba-
ten izaeta ez da arrakerian gora-
bera. Erri guziak dituzte beren 
gauz on bereziak, era batera edo 
bestera. Ta, nere ustean, euskal-
dunok gure izakeraz ez genuke 
izan bear zertan arrotu askorik. 

Unibersalidaderako ez det uste 
euskerak txikiago egiten gaitua-
nik, baizik Europarago sentitu 
bear giñake gogoz kontra Jarri zai-
gun sasi-muga bat gora-bera. Ez 
da alperrik euskera Europan iz-
kuntzarik zarrenetakoa. 

Olaetxea jaunari kostako zaio 
orain arteko etnologo guzien iritzia 
beera botatzea. 

Guretzat, euskaldun izatea, bi 
itzen barnean dago: izan edo ez 
izan. 

